
GOUVÈNÈ CUOMO, MIZE ETA NEW YORK, AK NATIONAL SEPTEMBER 11 
MEMORIAL & MUSEUM ANONSE EKSPOZISYON 9/11 FORT DRUM 

 
Jodi a, Gouvènè Andrew M. Cuomo, Mize Eta New York (New York State Museum), and the 
National September 11 Memorial & Museum (Memwa ak Mize Nasyonal 11 Septanm) te anonse 
ouvèti yon ekspozisyon “New York Remembers” nan baz Fòs Lame Etazini Fort Drum ki nan 
Konte Jefferson County. 
 
Ekspozisyon an ap bay sòlda Fort Drum yo ak fanmi yo yon kote pou sonje viktim atak teworis 
11 septanm 2001 an, pou onore anpil ak yon pakèt ewo ki te bay èd yo nan efò netwayaj ak 
sekou, epitou ki te rann omaj pou manm fòs lame k ap batay pou libète nou.  Ekspozisyon an ap 
prezante plizyè objè istorik k ap sòti nan koleksyon Mize Eta (State Museum) a ak National 
September 11 Memorial & Museum. Yo rakonte istwa ki reprezante nan objè yo nan 
ekspozisyon an. 
 
Gouvènè Cuomo di konsa, “Objè sa yo ap ofri yon espas rasanbleman pou kominote Fort Drum 
pou yo sonje evènman trajik 11 Septanm yo. Gason ak fanm fòs lame nasyon nou an te peye yon 
gwo pri pou pwoteje Lamerik, epitou pou kenbe peyi nou an pwoteje annapre zak teworis san 
rezon sa yo. Fort Drum te deplwaye fòs militè nan repons militè nasyon an pou atak 11 septanm 
yo, epitou fòs militè sa yo te kèk nan premye twoup konvansyonèl ki sou teren an nan 
Afganistan. Ekspozisyon sa a ap sèvi kòm yon souvni pèmanan lespri rezistans inite ki te 
pwouve nan eta ak nasyon nou an ansanm apre 11 septanm.” 
 
Joe Daniels, Prezidan National September 11 Memorial & Museum, di konsa, “Ekspozisyon sa a 
pral ede sòlda yo ak fanmi kominote Fort Drum reflechi ak onore fanm, gason, ak timoun ki te 
mouri nan atak 11 septanm yo, epitou ekspozisyon an ap reprezante rekonesans nou pou 
kokennchenn sèvis yo. Mwen vle di Gouvènè a mèsi pou devouman li pou konsève istwa 11 
septanm nan, ki se objektif enpòtan National September 11 Memorial & Museum.” 
 
Mark Schaming, Direktè New York State Museum, di konsa, “New York State Museum kontan 
pou kontinye patenarya nou an avèk Gouvènè Cuomo pou ede tout Nouyòkè yo selebre dizyèm 
anivèsè evènman 11 septanm yo. Baz Fòs Lame Etazini Fort Drum ki nan pwent opoze eta a nan 
Ground Zero, men lavi manm kominote Fort Drum te toujou chanje akòz atak yo. Sòlda Fort 
Drum yo ap travay pou pwoteje eta ak nasyon nou chak jou, epitou mwen swete ekspozisyon sa a 
ap sèvi kòm yon sous fòs ak refleksyon.”  
 
Kolonèl Noel T. Nicolle, Kòmandan Ganizon Fort Drum, di konsa, “Apre 10 ane lagè ki te 
kòmanse avèk atak 11 septanm 2001 an, mwen kwè li bon pou di noumenm, ki isit la nan Fort 

Drum, p ap janm bliye mechanste jou sa a. Men, ekspozisyon sa a Eta New York òganize nan 
lonè nou ap ban nou yon plas enpòtan pou montre anpil lavi ki te pèdi nan jou terib sa a, ak anpil 
sakrifis Sòlda, Fanmi, ak Sivil nou yo te fè lè sa a.” 
 
Nan mwa out la, Gouvènè Cuomo, New York State Museum, ak National September 11 
Memorial & Museum te anonse kreyasyon trant (30) ekspozisyon “New York Remembers” kòm 
pati yon rekonesans eta a pou dizyèm anivèsè 11 Septanm nan. Ekspozisyon Fort Drum nan ap 
fèt nan Clark Hall, yon zòn komen pou manm fanmi k ap vizite yo pase tan avèk manm fanmi 
yo, ak nan Directorate of Emergency Services Building.   
 
Atik ekspozisyon an, ki nan in Bilding 10720 Clark Hall, ak nan Bilding 10715 Directorate of 
Emergency Services, gen ladan yo: 
 
Fire Hose Connector (Bilding 10715 Directorate of Emergency Services) 
Pifò ekipman FDNY yo te detwi nan World Trade Center te tonbe a. Twa san karant twa (343) 
manm FDNY te mouri nan dat 11 septanm lan, sa ki reprezante pi gwo kantite ponpye New York 
ki te pèdi lavi yo nan yon sèl jou a. 
 
Kat pou Antre nan Marriott (Bilding 10715 Directorate of Emergency Services) 
New York Marriott World Trade Center te nan mitan Twin Towers, epitou li te konekte ladan yo. 
Li te tonbe apre yon pòsyon South Tower te tonbe sou li. 
 
Boulon (Bilding 10715 Directorate of Emergency Services) 
Yon boulon nan chapant asye World Trade Center. 
 
Revòlvè (Bilding 10715 Directorate of Emergency Services) 
Plizyè biwo gouvènman nan Bilding 6 World Trade Center te pèdi prèv kriminèl enpòtan ak 
dokiman administratif. Yo te jwenn apeprè 200 – 400 zam pou tire, ki te la kòm prèv, epi ki te 
klase ant pistolè ti kalib semi-otomatik ak fizidaso, ak lòt prèv ki te nan dosye kriminèl ki 
annatant ak dokiman konfidansyèl gouvènman nan Ground Zero, oswa nan ranblè Fresh Kills.  
 
Pyès Avyon (Bilding 10720 Clark Hall) 
Tren Aterisaj: Mòso yon avyon ki te swa nan Vòl 175 UA oswa Vòl 11 AA. Kòm posib prèv 
kriminèl, pyès la make avèk yon nimewo dosye FBI, ak siyati Ajan Espesyal Agent  
Richard Marx. 
 
PREZANTASYON NEW YORK STATE MUSEUM 
 
Avèk plis pase 2 000 objè, New York State Museum se pi gran depo objè peyi a yo te jwenn nan 
espas World Trade Center apre 11 septanm 2001. Nan kèk semèn apre atak yo, ekip State 
Museum  a te note operasyon yo nan espas WTC, epi annapre yo te pase yon pakèt èdtan nan 
Operasyon Rekiperasyon WTC (WTC Recovery Operation) nan Fresh Kills, kote yo te enspekte 
tout materyèl yo. Nan dis (10) mwa ki te vini apre atak yo, FBI ak NYPD te jwenn plis pase  
50 000 pyès byen pèsonèl moun. Mize a te note tou operasyon Fresh Kills avèk anpil santèn foto, 
entèvyou, ak film.  

FBI ak NYPD te transfere tout objè yo nan Mize a apre yo te deziyen sa ki pa enpòtan pou sèn 
krim nan kòm swa ni prèv kriminèl ni byen pèsonèl. Atik yo gen ladan objè, pyès bilding, objè 
regilye, ak lòt objè ki nan espas la. Si yo ye ka idantifye yon objè yon moun te posede, State 
Museum  a pa t pran objè a nan Fresh Kills. FDNY te remèt alekri veyikil tankou yon kamyon 
FDNY. Ajans espesifik la te fè sa sou fòm yon don. FBI te transfere nan State Museum a karant-
nèf (49) mòso nan de (2) avyon ki te tonbe sou gwo bilding wo yo. Mòso sa yo te gen ladan 
fizlaj, pati andedan ak pyès motè. 
  
State Museum a genyen tou yon gwo koleksyon materyèl senpati nan zòn Vil New York, Eta 
New York, ak toupatou sou latè. 
  
PREZANTASYON MEMWA AK MEZI NASYONAL 11 SEPTANM 
  
National September 11 Memorial & Museum se sosyete non-komèsyal yo kreye pou sipèvize 
plan, aktivite ranmasaj lajan, pwogram, ak operasyon Memorial & Museum a nan World Trade 
Center. Memorial & Museum a pral bati sou uit (8) nan sèz (16) ak tè espas World Trade Center. 
Memwa a te deziyen pou dizyèm anivèsè atak 11 septanm yo, epitou li te louvri pou piblik la nan 
jou apre a, epitou Mize ap louvri nan mwa septanm 2012. 
  
Memwa a bay ochan pou anpil ak yon pakèt moun ki te mouri nan atak sovaj 11 septanm 2001 
an, ak nan dat 26 fevriye 1993. Se Michael Arad ak Peter Walker ki te fè plan an. Plan sa a gen 
ladan de (2) basen reflektè ki fòme kote De Gwo Bilding (Twin Towers) Wo yo te yo ak espas ki 
gen pyebwa. 
  
Mize a ap ekspoze objè moniman ki asosye avèk evènman 11 septanm yo, pandan l ap prezante 
istwa entim pèt yo, konpasyon, estimasyon, ak rekiperasyon ki enpòtan pou rakonte istwa atak 
2001 ak atak 1993 yo, ak annapre. L ap kominike mesaj enpòtan ki asosye alafwa ak presizyon 
ak konsekans inik evènman 11 septanm yo; l ap dekri konsekans evènman sa yo sou lavi chak 
moun, ak sou kominote lokal, nasyonal, ak entènasyonal; epitou l ap egzamine enpòtans kontini 
evènman sa yo pou kominote global nou an.  

